
Thendo na Thiambi ndi dzikhaladzi. Thendo u 
na miṅwaha ya rathi. Thiambi u na miraru.

Vha tamba vhe vhavhili ḓuvha na ḓuvha.

Thiambi u dzulela u lingedza u edzisela zwithu 
zwine Thendo a ita.

Thendo a sukumedza Thiambi.

Nae a lingedza u mu sukumedza.

Fhedzi Thendo ha tsukunyei na luthihi.

Thiambi ha na maanḓa o teaho. 
Ndi muṱukusa!

Thendo a kokodza Thiambi ngomu ha gariki.

Nae a lingedza u mu kokodza.

Fhedzi Thendo ha tsukunyei na luthihi.

Thiambi ha na maanḓa. Ndi muṱukusa!

Thendo a rahela bola muyani.

Thiambi nae a lingedza u raha bola, fhedzi a 
baleliwa!

Thiambi u tshe muṱukusa. Thendo u tea u mu 
thusa.

Thendo u a kona u tshinela muzika.

Thiambi a lingedza u tshinela muzika.

Fhedzi u tshe muṱukusa!

Thendo u a thamuwa nga mulenzhe muthihi.

Thiambi u lingedza u thamuwa nga mulenzhe 
muthihi.

Fhedzi ha koni! U tshe muṱukusa.

Ngauralo, a mbo ḓi fhufha nga milenzhe 
mivhili!

Ho vha ḓuvha ḽo ḓalaho nga u tamba.

Thendo a ya u eḓela.

Thiambi nae a ya u eḓela.

Zwa u eḓela ndi tshithu tshithihi tshine Thiambi 
a tshi konesa!


